
Acto primeiro

A desmadrada buganvilea célgase con vigor e algo descolocada do quitamedos de
ferro que da proteccidn 4 solaina. Parece que o fixese con soberbia, caberia dicir se
non se tratase dun vexetal. O vello e retorcido exemplar ano tras ano, 4 beira do estio,
por un tempo non curto, tingue o granito da casa; arrimalle unha esvaecida mancha
lila que semanas despois, ainda sen vontade, rematard por devolver o protagonismo
ao brillante verde das follas. Esta tarde de sabado loce o sol con forza e o verde esta a
punto de ganar a batalla outra vez.

-Que hai? - dime a xeito de satido sen apartar os ollos do arbusto.

Provisto dunhas tesoiras, sen luvas, e pofiendo a maxima atencién para non se
tropezar cunha das moitas pugas con que a rubideira ameaza, vai podandolle os cre-
cementos incontrolados. Non esta disposto nin vai permitir que lle roube o pracer
de contemplar a presenza dos humildes xeranios, os cales, floridos en vermello e en
branco, poboan de cor e tradiciéon campesiiia os barrentos testos do referido corredor
exterior. Mentres o fai, espero e observo. E en tanto estou ai, ergueito, Drogo, o gardian
ocasional dos mdis de catorce mil metros cadrados de predio, con certa axitacion pola
mifia presenza, non para de ir e vir sen rumbo aparente mentres de vez en cando emite
un ladrido. Asi estivo un bo anaco e, acaso pola insistencia, nunha desas case tropeza,
polo menos asi quixomo parecer, cos “Parrulos”. Agora, tombado aos meus pés, non

O home de pelo rizo tentado polo sono. 2010.  Levedade do numero &ureo. 2015. Aceiro corten
Madeira. 29,80x5,60x5,00 cm. 117,50x41,00x25,00 cm.

| Revista de Estudos Mifiorans | n° 18 | 2019 |



diilogos con Alfonso Solifio Troncoso

Parrulos. 2016. Aceiro corten. 159,00x110,00x115,00 cm.

A galifia azul; un conto. 2004. Aceiro corten, inox., madeira e granito. Obra publica en Gondomar.

¢é mais que un sufocado enxame de pelos do que pende unha lingua moi vermella. O
“yorkshire” tampouco aparta a vista de Alfonso, quen neste preciso momento da a
tarefa por finalizada. Uns segundos despois, en silencio e con dificultade, camifia uns
pasos en direccidon ao angulo da fachada sur e 4 altura da segunda columna, gorecido
na sombra que lle proporciona a prolongacion do tellado, detense a contemplar a pai-
saxe. Mira en direcciéon ao rio Mifior, ao barrio de Moreira, a Seidéns e ao Monte do
Cereixo. Logo desanda o andado e entra na casa.

Casa e terreo, territorio segregado da pousa de Bermudez no século XIX, foron o
escenario dos seus iniciais contactos coa natureza e das primeiras experimentacions
espazo-temporais; a0 comezo inconscientes, anos mais tarde buscadas. Un lugar que
pasou a integrar para sempre o seu universo emocional.

-Nacin neste barrio de Fontdn da parroquia de Mariufe, concello de Gondomar, no
seo dunha familia humilde encabezada por José e Carmen, meus pais. Son o terceiro fillo
dunha prole de cinco irmdns dos cales duias foron nenas. Aqui transcorreu a mifia vida
en compaiiia do resto da familia ata ben entrada a adolescencia.

De cardcter timido, sempre sentin curiosidade pola pldstica e a creacion, asi, nesta
casa de aldea, xunto cos meus irmdns, creabamos xoguetes e inventabamos xogos; in-
ventamos modelos pro divertimento e o folgar durante anos ainda que, ds veces, tifiamos
que arrimar o ombreiro para axudar nas tarefas da casa e, co paso do tempo, do campo.

Ante a fachada de solpor, levo un tempo vendo como traballa sobre “a mesa de
pedra”; o eido conserva duas neste material pero a outra ha de conformarse con ser
referida como “a mesa redonda”. Protexéndose do sol baixo o breixo que cobre a
marquesiia e respirando o calido aire desta tarde de veran perfumado con inten-
sidade pola inmediata magnolia en flor da casa, o escultor afinase na composiciéon
dunhas pinturas. Neste predio tivo o primeiro obradoiro e agora, ao cabo de anos,
recuperouno provisionalmente. Dando limite 4 mesa de pedra polo vento norte exis-
te unha edificacién complementaria da casa, a cal en ultima instancia se une, que
entre outros espazos acolle un cuarto ou recinto utilizado por Alfonso en dias de
chuvia, fundamentalmente para obra de pequeno formato. Pero hoxe non o habita;
hoxe s6 o utiliza como caixa acustica para facerse acompanar das inconfundibles
toadas do “tuzaro leén de Belfast” a través do segundo volume da recompilaciéon
“THE BEST OF VAN MORRISON”.

Pinta sobre taboleiro. Conta que leva semanas dandolle voltas 4 paisaxe urbana que
ten sobre a mesa: trataa, déixaa, dalle un tempo, retomaa e segue sen funcionar. Outras
veces sae 4 primeira.

A vista natural e a vista construida, a paisaxe, é unha das stas temaéticas recorren-
tes, quizais a hexemonica. Pero nunca se interesou polo encadre real, ao contrario,
foron os seus coftecementos respecto dos distintos sistemas de representacion grafica,
as esixentes practicas de debuxo técnico e as moitas horas de proporcionados debuxos
a man alzada os que o empurraron a ensaiar solucions non académicas. A xeometria
descritiva foi unha das materias mais duras e selectivas coas que tivo que loitar a sua
promocién na Escola de Arquitectura Técnica da Coruila. De ai proceden os intentos
de transgresion da norma, ou a sua utilizacion interesada detras dalgun obxectivo re-
levante para o resultado final perseguido. Un caso: a provocadora desproporcién pun-

tual. Outro: inmobles reais removidos na composicién do lenzo; a rotura e dislocacion
da cidade. Un terceiro: os saltos de escala. Un mais: agrupacions irreais que nos fan
recofiecer sitios reais. E varios outros que vefien e van.

-A mifia obra pictérica é autodidacta. Abarca realismo, paisaxe real e paisaxe ima-
xinada, todo mostrado mediante un sistema de representacion diédrico con moitas li-
cencias. Tamén me interesa e practico a abstraccion e me sinto influido con distintas
intensidades polo cubismo, o expresionismo e o impresionismo. Nunca usei a perspecti-
va lineal ou cénica pura nos cadros, senén que intento trasladar d obra a sensacién de
profundidades combinando as cores, utilizando transparencias, xogando co tamario dos
obxectos, sombreados, superposicions. Por veces utilizo detalles identificativos en con-
textos neutros. En todo caso, a mifia pintura evolucionou estilisticamente ao longo dos
anos pasando do delineado rectilineo executado co pincel 4 presentacion dunha forma
madis libre no trazo da pincelada que, para o caso, entendo mdis apartada de prexuizos
e cargada de personalidade xestual, quizais de intencion artistica, de forza intuitiva.
Tamén, co tempo, busquei reducir a cantidade de informacion nos obxectos e volumes
representados; intentar suxerit, evocar.

Este caminar cara a abstraccion tivo, como case sempre, uns inicios realistas mais
ou menos clasicos que segundo conta o autor arrancan na nenez e contindan durante
a puberdade, varios anos antes de que se fixesen habituais as competidas tardes de
balonman. Un deporte ao que Alfonso dedicou, con gusto, un tempo importante da
stia vida defendendo con peculiar estilo e valentia case suicida porterias na Primeira
Divisién espaiiola.

Ausencia. Instalacién ideada -non mostrada- en 2004 para a Quae Visa Placent. Montaxe de 4 de
xaneiro de 2019.

-Inda que non o lembro con nitidez, parece loxico pensar que fose o debuxo a lapis ou
boligrafo, sobre papel, o primeiro achegamento intuitivo ds artes pldsticas; sucede sempre
na nenez. Tamén cabe a posibilidade de que o vehiculo fose a tinta chinesa que se usaba
en primaria na escola de Gondomar, aquela que para escribir se mollaba no tinteiro
incrustado no pupitre persoal.

Polo contrario recordo ben como insistian meus pais no pequenifio tamario que du-
rante ese periodo da escola primaria empregaba para os debuxos e figuras de plastilina.
Logo, no bacharelato, desapareceria esta fixacion.

Chegado un tempo notei que tifia certas habilidades para a creacion pldstica e o
debuxo, tamén para a prdctica deportiva, actividades nas que destacaba entre os demais
comparieiros de aula. Moitas veces, despois de rematar as mifias tarefas, completaba ou
facia integra a dalgiin comparieiro na mesma hora de ensino. A esa altura debuxaba
retratos a lapis partindo de fotografias, bodegons tomados de modelos reais e outros
traballos similares.

Deixa a brocha sobre o prato que emprega para as mesturas e senta. Conta que
hoxe outra vez leva queimadas varias horas pintando. Quéixase de canto lle doen os
pés e ao tempo que o fai
volve erguerse. Decide dar
un paseo; eu acompafioo.
Négase a ensartarse un
sombreiro e camina con di-
ficultade por culpa dunhas
desviaciéns Oseas na planta
dos pés, un problema que se
lle presentou hai anos ao cal
ainda non sabe se enfron-
tarse mediante intervencion
cirdrxica; o primeiro sentir
instintivo é que non.

Ao chegar ao portal de
entrada ao predio damos
volta. Agora temos o sol case
de fronte pero iso non impi-
de que dende este lugar poi-
damos ver con nitidez os xe-
ranios detras da buganvilea,
de algo serviu a poda, ante-
cedidos a nivel do chan po-
los “Parrulos”, escultura do-
bre de Alfonso, do ano 2016,
executada en aceiro corten e
instalada no eido con voca-
cién de permanencia.

De stpeto acérdase das
madalenas de Fita e non re-

Roce. 2018. Vidro, madeira e chumbo. 28,50x21,00x19,00 cm.

prime o desexo. Ao pouco de entrar no comedor sae cunha en cada man e convidame.
Fita preparaas e enforna por ducias pero os acredores do doce alimento que compar-
ten a casa son insaciables. Decide non seguir pintando hoxe. Quedamos sentados en
silencio sobre un banco de pedra coa Serra da Groba como horizonte. Ao cabo dun
tempo deixamos de suar. Mais tarde voume.

Acto segundo

Tras cruzar Eduardo Iglesias baixo por Elduayen ata a rda Portugal, enfiloa, deixo
atrds A Quenlla do Tranvia e cruzo A Praza das Escolas Vellas. Dirixome 4 cafetaria
A Galifia do Ardora; van ser as doce do mediodia e Gondomar, como todas as ma-
fas, presenta unha moi contida axitacion que en aproximadamente unha hora perdera
para non recuperar ata o seguinte amafecer. Mentres camifio cara ao lugar onde Al-
fonso me citou contemplo o caracter unitario existente no tratamento do espazo publi-
co. Facéndoo recordo o libro “Galicia vista por un inglés” editado por Galaxia a partir
do orixinal “Spanish Galicia”, publicado en Londres en 1922, no cal o viaxeiro Aubrey
E G. Bell describe a Gondomar como “(...) unha pequena vila de casas pintadas de
vermello e de castafio en medio de outeiros e montafas cubertas de pifieiros”

A poboacion adquirira na segunda metade do XIX un cardcter que antes non
posuia. Estes cambios afectaron 4 morfoloxia urbana e a tipoloxia arquitecténica im-
plantada. A burguesia local, algunhas familias procedentes doutros lugares e varios
indianos recén chegados construiron por ese tempo casas e outras edificacions que
lle deron & pequena vila unha atmosfera caracteristica de finais do XIX, época na cal
as fabricas de ceramica vitrificada, as de ceramica nua ou telleiras, as fundicions de
ferro, os serradoiros de madeira e outras industrias tiveron unha alta repercusién na
imaxe das edificacions.

Este aire de poboacidn procedente dun tempo de novas industrias, acentuado con
esa arquitectura ecléctica do cambio de século e a vexetacion arborea exdtica introdu-
cida directa ou indirectamente polos indianos, hoxe desafortunadamente minguada,
foi entendido correctamente 4 hora de proxectar a urbanizacién tipo do espazo viario
urbano nos anos noventa do século pasado. A lastra de formigén avermellado elixida
responde ao espirito da vila do XIX (4 fin e ao cabo é un produto industrial) e ademais
o0 seu cromatismo remite aos barros de tantas desaparecidas telleiras 4 vez que evoca
o propio da poboacién citado por Bell antes de xurdir a inculta moda de repicar as
revocaduras sobre a pedra das fachadas. A proposta proxectual tamén trata o grani-
to empregado coa mesma intencién e acerto, isto ¢, procurando evitar soluciéns que
puidesen ser lidas como un intento de evocar un asentamento urbano de antigiiidade
moito maior do que lle corresponde.

-As camelias e as “lagerstroemia indica” son proposta mifia pero os ligustros non.
Parécenme demasiado grandes, cunha copa de moito volume para o espazo existente ata
as casas e, por se fosen poucas razons, levantan o pavimento. No proxecto tampouco con-

Talaiot. 2015. Madeira de abeto e sapeli. 26,00x30,00x12,00 cm.

Algunhas pezas da serie Seixos. 2018. Granito, coiro e pintura

templaba colocar farois fernandinos, isto foi unha imposicién posterior da Corporacion.
Eu pretendia recuperar a imaxe dos primeiros que tivera a vila, polo menos para o dm-
bito urbanizado segundo o Plan de Ensanche de Ramiro Pascual. S6 fun quen de colocar
uns exemplares cando urbanicei a Quenlla do Tranvia, onde inda se mantefien. Tamén
foi unha mdgoa ter que mudar o “adoquin” empregado na primeira fase de urbanizacion,
a das ruas Urzdiz, Eduardo Iglesias, Elduayen e parte da Avenida do Conde. Esta lastra
tifia unha textura mdis axeitada ao contexto, un tamafio mdis homoxéneo e a cor remi-
tia ao cromatismo do barro das tellas envellecidas do pais, pero vifia de Bélxica e o prezo
obrigou a buscar unha solucion alternativa para as seguintes fases (excepto a segunda)
ata hoxe. A primeira urbanizacion, entre outras cousas, creou novas beirarrias, ata ai de
terra, e acomodou alifiacions e rasantes das existentes, mellorou e soterrou instalaciéns
publicas e, por ultimo, retirou elementos intitiles da desaparecida lifia de tranvias. A meu
pesar, non fun quen de por en valor o inicial taco de granito das faixas de “rodadura”
nas ruas antes citadas, a Corporacién negouse totalmente, non obstante conseguin que
admitira esta solucién para o resto de vias quedando deste xeito establecida a totalidade
da seccion tipo a empregar na vila - contame algo ansioso e un pouco crispado despois
de facerlle un comentario sobre as camelias ao sentar 4 mesa.

Pido unha macela; el ten a medio consumir un café con xeo. Viste un chaleco acol-
chado azul ultramar sobre xersei e calza zapatos de aspecto deportivo totalmente ne-
gros. Falamos. Como tantas veces, paga as consumiciéns. Tempo despois, en coche,
diriximonos ao ferreiro de Maiiufe: un profesional que Alfonso engloba na categoria
de artesan. Un gremio, o dos artesans, no que ten varios colaboradores utilizados sen
0 mais minimo prexuizo.

| Revista de Estudos Mifiorans | n° 18 | 2019 |



»
diilogos con Alfonso Solifio Troncoso .'eM
~—

Por veces encara a obra escultérica
coma se se tratase dunha arquitectura e
é ai cando bota man de profesionais da
stia confianza os cales coordina, super-
visa e corrixe. Isto, que non ¢ novo, re-
cordemos por exemplo que case toda a
obra escultdrica de Le Corbusier, quen
por certo se consideraba ante todo pin-
tor, foi executada a distancia nun pro-
ceso de ida e volta polo ebanista e mais
tarde escultor bretén Joseph Savina,
ou que, méis acé no tempo, a de Alva-
ro Siza é levada a cabo polo taller de
carpintaria portuense de José Simdes,
isto, dicfa, d4 indicios de cales son as
prioridades artisticas tanto proxectuais
como executivas do autor. Alfonso non
decide o proceso e a implicaciéon ou
non de colaboradores en funciéon do
tamafio da obra; son outros os para-
metros que determinan isto como de-
mostra o feito de que gran parte da sua : -
producién sexa de pequeno formato e  Maternidade. 2018. Granito e chumbo.
iso non impedise a participacién oca-  35,00x16,50x16,00 cm.
sional de profesionais de distintos ofi-
cios. Tampouco desdena as posibilida-
des ofrecidas polas novas tecnoloxias.

Evocacion megalitica. 2018. Aceiro, aceiro inox. e granito. 21,00x30,00x13,50 cm.

-Debo dicir que a mifia obra escultdrica polo xeral é de pequena escala ou formato
por culpa dos custos materiais. Neste senso comentar que, en escultura sobre todo, moitas
das obras executadas poden considerarse maquetas d espera de mecenas privados ou de
promocion por parte da Administracién. Outras naceron para ser dese tamario.

Baixo do coche e sigoo. Entramos na nave, sauda o ferreiro e os seus axudantes e
dirixese cara 4 cisalla. Case ao pé desta vexo varias chapas e platinas de ferro tombadas
xunto a unha vara de aceiro inoxidable e a unha peza de granito labrada e policroma-
da. Completan a vista unhas follas de papel sobre un mesado proximo nas cales se dis-
tinguen varios bosquexos en perspectiva axonométrica con indicacion dalgunhas me-
didas. Alfonso prescinde dos bosquexos e dirixese directamente ao monte de chapas,
analizaas e da por boas todas agas unha: quere que sexa mais trapezoidal. Ao pouco
xa estan todos os retallos metalicos cortados e fai unha primeira proba de proporcion.
Convéncese e da orde de empezar a soldar.

A obra final pretende formar familia coa peza titulada “A cor do vento’, do ano
2015. O escultor estivera estas tltimas semanas policromando e rematando un traballo
que sobre granito executara hai varios lustros, case nos seus comezos, e logo transpor-
tarao ata a ferrarfa xunto aos bosquexos maquinados e preparados dende tempo atras.

Segue intercambiando pareceres co ferreiro. Preocupalle a verticalidade do eixe
de aceiro, tamén o xeito de darlle remate. O tempo pasa. Pouco a pouco as cousas van
encaixando e por fin a escultura mdstrase completa. Alfonso xira arredor dela. Parece
que lle agrada. Coloca os lentes, aproximase, volve examinala e detecta unhas solda-
duras que non o convencen; ¢ nun cruzamento de chapas. Hai que desmontar e volver
lixar e preparar as platinas. Logo, ao cabo dun tempo, a decision final pasa por perforar
a chapa inferior para a través deste orificio realizar unha soldadura oculta. Agora si
esta convencido. “A forza do vento” case estd rematada.

-Inda me falta decidir se esmaltar a parte metdlica ou deixala ao natural para que
oxide. Ao pintar pode aparecer algiin conflito coas policromias aplicadas no granito. Xa
verei que fago.

Cargannos a peza no coche e saen a toda velocidade para intentar acomodar o
tempo de atraso ao que resta da parada de medio dia. N6s pofiemos rumbo 4 rda Sar-
miento de Acufia, na vila, onde Alfonso ten a casa.

A vivenda esta atestada de debuxos, pinturas, esculturas e libros. Existen debuxos
a grafito, tinta e lapis de cores. Tamén colaxes, acuarelas, éleos e acrilicos. E escul-
turas en madeira, ferro, aceiro inoxidable, chumbo, cinc, cobre, bronce, xeso, formi-
gon e vidro. Unhas policromadas, outras non. Polo que vexo, neste momento non hai
ningunha de granito na casa, en cambio si varias cerdmicas. As pezas distribiense
e mestiranse co mobiliario de desefio propio nun “interiorismo” persoal: estantes,
forros, libreria-biblioteca, mobles multifuncion, varias mesas, banquetas, cadeiras,...
leva tempo esperando que o carpinteiro, outro dos seus colaboradores mais habituais,
lle entregue a cama e complementos, segundo lle debuxou, para substituir a que vén
utilizando dende hai anos. O desefio de mobiliario é outra das actividades practicadas
con certa regularidade dende hai décadas. Tamén o desefo grafico de imaxe empresa-
rial e comercial.

G. 9,8 nun espazo negro. 2018. Granito, aceiro, pigmento, formigon. 218,00x150,00x86,00 cm.

A maceira e 0 merlo -I-. 2015. Acrilico. 60x60 cm.

Mentres a medio petrificar pescudo coa vista, el xa colocou no reprodutor musical
un CD de Leonard Cohen. As melddicas salmodias toman corpo e ao tempo que inva-
den toda a casa fan aflorar nun emociéns durmidas.

-Ven. Ten que estar nos cadernos.

Camifia ata o pequeno estudio integrado na casa, onde loxicamente hai mais obra,
e empeza a buscar nos varios cadernos e monténs de papeis soltos acumulados en
bolsas, carpetas e baixo a mesa regulable de traballo. Pasa ducias e ducias de debuxos e
acuarelas, bosquexos e notas, centos de follas, pero non déa co que quere. Non obstante,
esta convencido de que ha de estar ai e cando xa pouco queda por comprobar aparece.

-E un debuxo feito do natural no ano 94. A Mer non lle gustaba posar pero ese dia
estaba descansando no sofd e pedinlle que non se movese durante un tempo. Tomei este
apunte rdpido a lapis e agora quero manipulalo. En realidade non vou tocar no debuxo

A maceira e 0 merlo -Il-. 2015. Acrilico. 60x60 cm.

orixinal senén nunha copia. Paréceme licito, mdis, diria que necesario, utilizar os avan-
ces tecnoloxicos que a ciencia pon a disposicion da sociedade. O mundo da arte debe
estar moi atento a estas cuestions. Manipularei unha fotocopia e asi, a través da inter-
vencion, tomard vida propia; volverd a converterse nun orixinal.

Acto terceiro

-Aquela era unha época dificil economicamente para a familia pero o emperio dos pais,
que contaban sé con estudos primarios, conseguiu que os fillos acadasen estudos superiores
para un mellor desenvolvemento na vida futura. O esforzo, a paciencia e a perseveranza
daqueles acadou o seu fin; os cinco fillos con carreira, todos con estudos universitarios.

Achegamonos a finais de novembro e ainda que non vai frio o dia presentouse con
chuvia en forma de bategadas. Quizais sexa isto o que contaxia de melancolia a Alfon-

so; confesa que sempre o afectaron negativamente os meses escuros. Fala da nenez,
da primeira escolarizacion na pre gardaria da “sefiorita Rosina” e dos pais, da Escola
Publica de Gondomar, do tempo nos colexios Muro e Curros Enriquez, de Vigo, e do
Instituto de Secundaria n° 2 de Coia. Fala con tristura e indignaciéon de como nos pri-
meiros anos de escolarizacién lle imponian unha lingua que el, socializado en galego,
non entendia ben; lembra de que xeito algins ensinantes, tanto homes como mulleres,
se mofaban publicamente cando algiin compaiieiro nas mesmas condiciéns erraba al-
gun vocabulo; automaticamente era sometido a escarnio publico, humillado. Un de-
lirio. Tamén fala de Alonso Montero e ao facelo cambia de cara. Recorda a influencia
que exerceu nel no instituto e o bo trato mutuo que se dispensaban.

O animo segue mellorando cando pasa aos anos de universidade. Aquelas difi-
cultades tematicas, aumentadas inxustificadamente por un profesorado xeralmente
alporizado e puntualmente inxusto, na distancia e unha vez superadas percibense
con menos angustia, acéptanse un pouco mellor. As noites enteiras de traballo e
estudo parecen mais faciles de levar; a memoria trataas coma se non fosen mais que
un desaxustado sofio.

Cita as ocasionais excursions xunto con outros compafeiros da Facultade a “Estre-
lla”, mitica ria de vifios coruiiesa onde estudantes, traballadores, sefioritos, solteiras,
burguesas, pais de familia, curas, militares, casadeiras, marifieiros, libreiras, xubilados
e demais tropa se pofiian cegos a base de ribeiro, cigales e cervexa en locais como O

Priorato, La Bombilla, Os Tigres e moitos outros; unha auténtica restra onde elixir. O
(P T SR R ] 1 Hii i 1 :;{1!,“““-‘":.. Eapkiii

Porto industrial ao anoitecer. 2015. Acrilico. 24,50x30,00 cm.

percorrido realmente empezaba 4 altura do substituido Banco Pastor e remataba na
Praza de Maria Pita.

Tamén conta aquela sesion de fabada e sidra na que un compaiieiro de Curtis, tan
impulsivo como mal estudante, con mais sidra no corpo que fabada, suxeito 4 barra
do local e mirandolle aos ollos 4 rapariga do meson lle cantaba con non moito tino un
retrouso adaptado ao seu interese que falaba de “...una payesa que ponia las tetes sobre
la mesa..”; pasaba a rolda e volvia entoar.

-A moza naturalmente nin caso. E outra botella. Cando decidimos retirarnos xa
nos fixeramos amigos da taberneira. Queria convidarnos a unha tltima pero declina-
mos a oferta.

Mentres fala non deixa de traballar. Estd a dar a tltima capa de cera a unhas es-
culturas de madeira. Tratase de “Obicopau”, unha peza de 2005 producida en serie.
Por razéns non aclaradas, faltaban os exemplares do IEM e do propio autor. Tamén a
do carpinteiro colaborador, pero isto xa é mais habitual debido aos problemas de fal-
ta de tempo que este vén padecendo. Precisamente nunha caixa de cartén préxima a
onde nos atopamos esperan a ser recollidas polo citado profesional un exemplar re-
matado, asinado e dedicado de “O ollo do croque” (2004), “A cadeira do mestre Ma-
teo” (2009), “Home de pelo rizo tentado polo sono” (2010) e “Trépano I” (2012). To-
das estas esculturas foron
producidas en serie cunha
media de 25 exemplares
e ainda que cada familia
obedece loxicamente a
un mesmo patrén todas
as pezas son Unicas ao ser
elaboradas unha a unha
con total independencia;
outra vez o concepto de
orixinal. Esta caracteristi-
ca repitese en toda a obra
seriada do autor agas a
fundida en bronce.

Tomo unha peza en-
tre as mans e comprobo
ata que punto é amable
ao tacto a madeira. Al-
fonso di que este material
natural, ainda sendo moi

diferente, comparte algun-
has afinidades coa pedra
o cal permite acometer
de modo similar traballos
escultdricos en ambas as ﬁh—. P

ddas materias; non cando Lembrando Toro. 2015. Colaxe_técnica mixta. 31,50x23,50 cm.

Aldea en outono. 2016. Acrilico. 60x60 cm.

a escultura é “construida” pero si cando é “escavada’. Véndome coa peza non se resiste
a contar algo do seu pensar sobre este oficio, rematando cunha maxima compartida
do gran Buonarroti.

-A mina escultura é fundamentalmente obxectual e conceptual de vocacion abstrac-
ta, executada en pezas simples ou compostas resoltas nun s6 material ou combinando
varios, ainda que tamén utilizo a alegoria e en menor medida a figuracion. O material
elixido obriga a que a composicion das pezas, das esculturas, se constriia dentro duna
loxica axeitada ds caracteristicas fisicas e mecdnicas do mesmo a fin de sublimar o idea-
do. O material ten as stias leis; atendendo a estas mostraremos respecto por aquel. Por
contra, na talla, cando se trata de atacar un volume matérico, ‘entendo a obra oculta no
solido bdsico e busco rescatala a base de desgastar e eliminar os sobrantes”.

Remata o traballo e levantase para acomodar os tres exemplares xunto 4 caixa que
contén as demais, logo empeza a subir paseniiio as escaleiras. Sigoo. Pasamos ante un-

Tierra de Campos. 2016. Acrilico. 60x60 cm.

has enormes ceramicas da stia autoria e unha xeométrica butaca de madeira tamén sta
antes de chegar 4 sala. En canto alcanza un sofd déixase caer; eu imitoo. Nos estantes
libros e fotos, enriba da mesa un gran catalogo sobre a obra de Sorolla no que repousa
un lapis de memoria.

-Interésame moito o seu traballo e particularmente o tratamento que fai da luz, unha
luz totalmente mediterrdnea, moi distinta da nosa atldntica - di sinalando o libro.

Non obstante, Alfonso é un creador que, de xeito similar ao formulado por
algiins outros, quereria evitar as referencias, as influencias incontrolables, algo
moi dificil nun tempo onde a imaxe o abrangue todo. A sua intencién de non se
“contaminar” quizais deba ser entendida hoxe mais como un desexo, unha ilusién
romantica, que como un obxectivo logrado. Loxicamente, é imposible evadirse
do bombardeo diario que por tantos medios nos chega consciente e inconscien-
temente.

Patin. 2016. Acrilico. 21x27 cm.

Xunto ao catdlogo de Joaquin Sorolla hai un prato con dous paquetes de galletas.
Colle o que contén as de coco, abreo, convidame, e tras o meu rexeitamento queda con
tres. Mentres as come, fala. Pouco despois faise con outras duas.

-No ano 92, penso que non me engano, proxectei e dirixin a urbanizacion da Quen-
lla do Tranvia. Foi dentro dun Programa de Colaboracién dos que daquela se facian
co INEM. Resultado do mesmo Programa é a Fonte da Texosa, en Mariufe, situada
na beira norte da PO-340, case fronte ao antigo baile derrubado polas insuficientes
e acomodaticias, case grotescas, obras agora en execucion da estrada. O proxecto da
fonte tamén é meu, se ben estd inacabada; fdltalle unha pequena escultura de remate.
Cando se estaban executando as obras da Quenlla, nun movemento de terras para
adecuar as rasantes, apareceron as antigas vias do tranvia que por ese lugar entraba
d desaparecida estacion. Mandei cortar un tramo que por coincidir no punto onde se
producia unha optativa desviacion resultou con forma de Y. Inmediatamente empecei
a maquinar un xeito de reutilizar o vestixio. Pensei empregalo como parte dunha peza
alegérica e conmemorativa que complementase a onomdstica elixida. Fixeno gardar
mentres duraban as obras para rescatalo mdis tarde pero finalmente decisions politico-
econdmicas obrigaron a que o dia da inauguracién tivese que darme por conforme con
achegar o testemufial nome da pequena ria.

Agora, vinte e cinco anos despois, con motivo dunhas apresuradas, ambiciosas e
veremos se acertadas obras de pavimentacion e urbanizacion da antiga Praza da Pa-

radela chéganme noticias dunha posible recuperacion da idea. Parece que existe a posi-
bilidade de executar o proxecto escultorico e ando en danza, estas cousas coas que levas
tantos anos convivindo cando se reactivan xeran nun moita ansia, tension; emocions
en definitiva. Estou tratando de conseguir un par de travesas auténticas de tren para
formar grupo co tramo de via. Estou argallando como combinalos: tocdndose?, inde-
pendentes?, alifiadas en vertical?, formando grupo cun cartel informativo metdlico?...
Nesas ando. O que tefio claro é a presenza da cor pero, en que aplicala?: na madeira?,
quizais nas pezas metdlicas de ancoraxe? Veremos ao que chego.

Isto da cor sempre ten as suas dificultades e na escultura non ia ser menos. Hai
uns meses, poucos, decidin esmaltar algunhas pezas abstractas de finais de 2015 nun
azul que me atrae moito e penso que ganiaron en definicion formal, pero foi d custa
de perder matices e informacién material, cousa que neste caso non me importaba. E
distinto o caso das obras que estou producindo estes uiltimos meses. Tefio varias féra,
vamos e mostrochas.

Ao erguerse agarra o lapis de memoria e entrégamo. Contén unha carpeta con fo-
tografias seleccionadas de parte da sta obra escultdrica e pictérica. Gardoo nun peto

Casas do remo. 2017. Acrilico. 60x60 cm.

Lucas. 2017. Acrilico. 80x40 cm.

do pantalén ao tempo que nos dispofiemos a baixar as escaleiras. Observo que das
paredes colgan moitos cadros e no chan descansan varias esculturas. Unha porcentaxe
notable son obras stias. Antes de atacar o primeiro chanzo fixome en “Esther” (2017).
Enseguida me mostra “Lucas” e “Pablo”, ambas as diias do mesmo ano que a anterior
pero colgadas nun espazo distinto ainda que proximo. As tres obras forman parte dun-
ha serie de retratos afrontados durante o ano pasado.

Recordo a actividade frenética que tiven ocasion de comprobar nunha visita feita
neste mesmo mes hai agora un ano. Aquel dia faloume do seu interese polo que cha-
maba en pintura a “técnica do inacabado” e contou que andaba angustiado porque
se embarcara nunha empresa 4 cal non lle via remate en prazo. En prevision, levaba
traballando a ritmo toda a segunda parte do ano pero agora os dous tltimos meses
estabanlle resultando particularmente esgotadores pola cantidade de horas que nece-
sitaba pasar de pé. Queria sacar os retratos e unha serie de pezas abstractas que esta-
ba a executar en paralelo a tempo para a celebracion do solsticio de inverno, para as
festas de Nadal. Rematou lograndoo, quizais precisamente polo prazo; de non existir
posiblemente seguise dandolle algunha que outra volta a segundo cal obra. A maioria

eufuno. 2017. Acrilico. 60x60 cm.

daquel esforzo tremendo tivo como destino unha inesperada, bela e desinteresada sor-
presa para a parroquia mais achegada; non era a primeira vez.

-En pintura, entre as pezas alegoricas, traballos relacionados con estes que ves s6 a
través da técnica empregada, ou tamén da pegada da brocha se se quer, estou particular-
mente satisfeito do diptico “A maceira e o merlo”, do ano 2015. Estd colgado na habita-
cion do fondo pero agora non imos ir ald. Lembro que o fixera moi rdpido a partir dun
texto lido casualmente.

Xeralmente traballo por iniciativa propia pero recofiezo que a obra por encargo, a cal
tiven ocasion de afrontar en moitas ocasions, introduce variables para min mdis atracti-
vas contrariamente ao defendido actualmente por un considerable niimero de escultores
e pintores de ambos os dous sexos. As premisas de partida dun encargo enténdoas como
unha oportunidade de resposta concreta d que estou disposto a someterme. E necesario
facer unha andlise contextual que me incentiva pola dificultade adicional que supon. Isto
historicamente foi unha constante.

Canecos e froitas. 2017. Acrilico. 60x60 cm.

Hai horas que non chove, a pedra do chan case esta seca. Identifico na distancia
“All along the watchtower”. Alfonso deixou o cd JOHN WESLEY HARDING de Dylan
funcionando en bucle. A mesa de pedra, de considerables dimensidns, esta repleta
de pedras con arestas redondeadas; tamén se ven algunhas no chan. Case todas estan
manipuladas. Todas estan en proceso.

-Hai un tempo que en escultura vefio traballando de xeito consciente con obxec-
tos “encontrados”. Non no sentido de crear esculturas a base de refugallo ou crebas
senon intentando darlle unha nova vida ao elemento atopado mediante a descontex-
tualizacion ou a integracion como parte conformadora dunha nova peza. Pretendo
que o elemento reutilizado sirva de desculpa para algunha reflexion sobre o contexto
actual. O primeiro acercamento intuitivo a esta formulacion produciuse cando a
urbanizaciéon da Quenlla do Tranvia, peza coa que agora como xa che dixen ando a
voltas, pero a primeira executada penso que foi a xa tamén citada “A cor do vento”
do ano 2015. Nesa escultura utilicei un prisma de formigén coloreado que formara
parte dunha mesa baixa de salén desefiada no ano 91. Mdis tarde destruira a mesa
pero queddrame con ese retallo. En todo caso non caio na conta de tratar o tema de
xeito consciente, de utilizalo como concepto, ata este ano 2018. Entén é cando em-
prego deliberadamente cunha segunda intencion fragmentos de obxectos utilitarios
xa sen uso, sen vida. Tamén cando retomo a idea dunha segunda oportunidade e
tratamento para obras mifias anteriores. Isto esténdoo ds diias dimensiéns. E dentro
desa dindmica cando se me ocorre o dos seixos ou pelouros (“cantos rodados”). A fal-
ta de arestas fala dunha vida de erosion consumida no medio acudtico. Eu, a través
da manipulacion, pretendo un segundo estadio para esas pedras. A manipulacion
obviamente tamén pode ser mediante a cor pero, nun traballo amparado nestas teses,
a materia é parte bdsica en si mesma. O material non estd ao servizo da forma que
elixe o escultor senén que o material xa é forma e tempo condensado, ten entidade
e vida propia, e polo tanto deberd ser tratado en consecuencia. E preciso atopar un
xeito coherente de facelo.

Pasamos a cuberto. Retira 0 CD de Bob Dylan e coloca “19 Dias y 500 Noches” de
Sabina. Segue facendo comentarios sobre tres pezas traballadas e rematadas co mes-
mo criterio enunciado mantidas a resgardo da chuvia. Estas mesturan granito, cordel,
ferro, madeira,... Algunha estd pintada. Toma unha raiz dunha repisa e conta o que
ve nela ainda que nada diso esta ali; s6 o ve el. Logo fala dos desequilibrios sociais, da
vergofienta reparticion da riqueza e da consecuente falta de oportunidades segundo en
que lugares. Dos pozos de miseria e da explotacion sen limites que o capital desbocado
produce en territorios desvalidos. En tanto o fai suxeita “Exodo” (2018), unha obra
moi recente referida ao tema. E pasa a outros proxectos en marcha.

-Polo de pronto, tefio previsto un par de esculturas con postes de granito. Cando se
substituiu a viiia en emparrado da finca pola actual, os vellos postes perderon o primitivo
uso e quedaron amoreados en distintos lugares do eido. Casualmente, lembreime deles
e inmediatamente me percorreu o desexo de, utilizdndoos, explorar as leis da repeticion
afectada de algunha variacion. Tefio ganas de experimentar ata onde podo ir con ese
posible bosque de fraxiles lifias pétreas, a onde me poden levar. Quero facer unhas pezas

duns dous metros de altura nas cales o espazo da escultura e as leis da arquitectura che-
guen a tocarse. Nas que a cor aplicada sexa sinénimo de vida.

Tamén me gustaria construir e ceder unha escultura duns catro metros de altura para
a vila que en min é referencia: Gondomar. Moitas veces pensei en pasar a esa escala a
peza “Fundamento” (2015). Imaxinoa construida en formigén branco e aceiro; coa parte
de formigon encofrada mediante alongadas chapas metdlicas combinadas verticalmente.
Incluso a vexo instalada no barrio da Feira, onde ata non hai moito tempo existiu unha
exotica palmeira que foi vitima do “picudo”.

A luz natural hai tempo que empezou a perder intensidade. Non quero molestar
mais do necesario. Sei que o talante educado e bondadoso de Alfonso antepén en
moitas ocasiéns o comun ao propio. Decido irme. Amodifo, acompafiame ata o co-
che. Ao pasar por diante dun dos comedores mira a nai e pregtintase en voz alta se xa
merendaria. Despedimonos.

Seccidn de arte do IEM, 9 de decembro de 2018.

Amarelo sobre branco. 2018. Acrilico. 60x60 cm.

NOTAS BIOGRAFICAS

ALFONSO SOLINO TRONCOSO
(Fontan, Mariufe - Gondomar, 1960)

Arquitecto Técnico pola E.U.A.T. da Coruiia (Universidade de Santiago de Com-
postela). Desenvolve a profesion de Arquitecto Técnico, como funcionario, no De-
partamento de Urbanismo do concello de Gondomar simultaneando esa actividade
con traballos en escultura, pintura e desefio grafico. Segue a vivir na mesma vila
onde naceu.

De natural inclinacién cara ao debuxo, practicado dende a infancia, comezou de
xeito decidido a actividade artistica con experimentacions autodidactas en acuarela
e Oleo, técnicas que ird mellorando coa asistencia a diversos obradoiros e co traballo
propio ao longo dos anos. Mais tarde chegaran a pintura acrilica e a colaxe.

O primeiro contacto coa escultura foi a finais da década dos setenta. Inicialmente
en pedra de gran, tempo despois irdn aparecendo outros materiais: barro, bronce, ma-
deira, ferro, aceiro corten, xeso, cing, vidro...

Elaborou diversos traballos de desefio grafico, en distintas escalas e formatos, e du-
rante un tempo creou a peza conmemorativa do Certame de Relato e Poesia Don Diego
Sarmiento de Acufia - Conde de Gondomar. Tamén a escultura coa que o Instituto de
Estudos Mifiorans agasallou os conferenciantes masculinos e femininos das Tertulias
anuais que ata o ano 2016 organizou a citada asociacion.

Foi finalista dos Premios de Artes Plasticas Ciudad de Palencia (2005) na categoria
de escultura (Premio Victorio Macho) e a stia obra foi exposta individual ou colecti-
vamente en varias ocasions.

E o autor do grupo escultérico “A galifia azul. Un conto” (2008), de homenaxe a
Carlos Casares, instalado nun espazo publico da vila de Gondomar.

Comisariou a exposicién Quae Visa Placent (2004), tamén na vila de Gondomar,
integrada polos artistas Armando Guerra, Pepe Mantilla, Fernando Casas, Elsa Pérez
Vicente, Antén Abreu Bastos e Antonio Quesada. Esta exposicion foi o xermolo dou-
tras moitas durante o periodo 2009-2016, organizadas pola seccién de arte do IEM que
el iniciou e da que forma parte.

Ao longo do percorrido profesional proxectou e dirixiu varias obras de arquitectu-
ra de interiores para distintos usos e lugares entre as cales se conta a transformacion do
primeiro Centro de Satide Local e posterior Conservatorio de Musica na actual sede
do IEM, emprazada no barrio da Feira da vila de Gondomar, na que un tabique xira-
torio permite acomodar o espazo a diferentes usos. Tamén interveu en distintas obras
do patrimonio arquitecténico do concello de Gondomar como autor do proxecto, di-
rector de obra ou ambas as duias funciéns podendo citarse entre outras:

. Identificacion e delimitacion dos nucleos rurais tradicionais de poboacién das
dez parroquias do municipio (1992-1994).

. Proxecto de urbanizacion e ampliaciéon do cemiterio municipal de Gondomar (1992)

. Proxecto de urbanizacion, e achega de nome, da pequena riia Quenlla do Tranvia.
Posteriormente, urbanizacién e axardinamento de dous espazos verdes publicos nas
Cercas -hoxe parcialmente destruidos-.

. Proxecto de restauracion da ermida de San Cibran en Donas (1994).

. Direccién e coordinacion dos traballos de reforma, restauracion e reposicion do
cruceiro do “Lugar do Acordo’, en Maiiufe, por rotura do anterior (1995).

. Proxecto de urbanizacién de ruas, con dotacion de beirarrtias e ambientacion ur-
bana, para a vila de Gondomar (1997), modelo que inda hoxe se segue a usar de patrén
para a urbanizacion de novas vias.

. Execucidn de friso escultdrico, e direccion das tarefas de colocacion, para o pan-
teén CTC-JSI do cemiterio hixienista de Mafufe (1997).

E coautor da publicacién Gondomar. Historia, Arte e Territorio (1995) e ten publi-
cado en diferentes medios alguns artigos de opinidn referidos aos campos do patrimo-
nio, urbanismo ou arte.

Sobre parte da stia producién escultérica e pictorica publicouse no ano 2015 o libro
Alfonso Solifio Troncoso. Obra pldstica para o IEM -2002/2015-.

E membro da Xunta de Goberno do Instituto de Estudos Miforédns dende o ano
2002 e componiente da seccion de Arte da citada asociacion segundo quedou dito.

Autorretrato. 1996. Lapis a cor sobre papel. 25,00x16,00 cm.

Nota.
Este artigo foi obxecto dunha separata da REM que entrou no prelo o dia 7 de Xaneiro de
2019. Alfonso finou o 11 de Xaneiro, dia no que a imprenta entregou o traballo rematado.

